
De Georgianis eorumque bellica virtute

Est preterea in regione orientali quidam alius christianorum populus bellicosus valde et
In preliis strenuus, fortis robore et potens innumera pugnatorum multitudine, saracenis valde
for midabilis, Persis et Medis et assyriis in quorum confinio commo rantur et ab infidelibus
populis undique clauditur, frequenter valde damnosus in expeditionibus extitit. Hi homines
Georgiani nuncupantur, eo quod sanctum Georgium quem in preliis suis contra gentem
incredulam advocatum habent et patronum et tam quam signiferum, cum summa reverentia
colunt et adorant et pre aliis sanctis specialiter honorant. utuntur autem greco idio mate in
scripturis divinis et Grecorum consuetudines in sacra mentis observant. clerici eorum rotundas
habent coronas, laici vero quadratas. quotiescumque dominicum sepulchrum visitaturi peregre
adveniunt, absque tributo aliquo, cum erectis vexiliis civi tatem sanctam ingrediuntur. saraceni
enim eos nullo modo moles tare presumunt, ne forte, cum ad propria reversi essent, aliis
saracenis sibi vicinis vicem rependerent. Nobiles autem mulieres eorum more amazonum

tanquam milites armis utuntur in pre liis. Hi valde indignati sunt comminantes principi



damasceno corradino, eo quod absque eorum voluntate muros Hierusalem evertere
presumpsisset, cum populus latinorum civitatem damiate obsidebat. crines autem et barbas

nutrientes unius fere cubiti longitudine, pileis in capitibus utuntur’.

De Armenis, sive Armeniis, eorumque in fide erroribus qui obiter refutantur. Populus
autem armenorum qui in armenia provincia prope antiochiam inter christianos et saracenos
seorsum Inhabitat, ab omni christianorum natione ritus habens singulares et proprias
observationes seiunctus est et divisus. Habent autem predicti armeni proprium primatem quem
catholicon’ appellant, cui cum summo honore et reverentia omnes a minimo usque ad
maximum tanquam alteri pape obediunt. inter hos autem et Grecos inexo rabiles sunt discordie
et dissensiones implacabiles et invicem alii aliorum ritus et instituta detestantur. Habent autem
proprium idioma et proprias litteras et in vulgari | sermone divinas scriptu ras pronunciant, ita
quod sacerdotes et clerici eorum a laicis in ecclesiis intelliguntur sicut dictum est de Grecis.
Nativitatem autem domini secundum carnem non celebrant, sed in diebus natalis domini ipsi
leiunant. Finito autem ieiunio, in die apparitionis domini simul cum sollemnitate apparitionis
festum celebrant baptismi dominici et eodem die festum spiritua lis dominice nativitatis
asserunt se celebrare ; cum tamen dominus proprie non possit dicl regeneratus seu renatus, €o
quod in aquis baptismi purgatus non fuerit qui peccatum originale non habuit, qui etiam
actuale peccatum non fecit, nec inventus est dolus in ore eius. quadragesimam vero que est
ante domininicam resurrectionem, ita arctissime ieiunando observant, quod non solum a
carnibus et caseo et ovis et lacte abstinent, sed etiam pisces non manducant, oleo non utuntur,
vinum non potant, si tamen ieiunium dici debeat, nam fructus et legumina quoties placet eis
in die mandu cant. ut autem manifestius emulis suis, Grecis scilicet et surianis, contradicere
videantur, in quibusdam sextis feriis carnes edunt. aquam autem cum Vvino in sacramento
sanguinis christi non ponunt, in quo ritu perverso non modicum errare convincuntur. Nam
dominus noster iesus christus, secundum morem non solum iudeorum, sed omnium
Orientalium qui nunquam puro vino utuntur, in cena posuit mensam, mMiscuit vinum €Xx vino
Iymphato sacramenta conficiens. Vino enim non temperato in partibus illis | nemo commode
valet uti. unde beatus cyprianus de hac vini cum aqua commixtione sic ait : “ si quis de

antecessoribus nostris, vel ignoranter, vel simpliciter non observavit et tenuit quod nos



dominus facere exemplo et magisterio docuit, potest simplicitati eiusdem indulgentia domini
venia concedi. Nobis non potest ignosci, qui nunc a domino admoniti et instructi sumus, ut
cali cem domini cum vino mixtum, secundum quod dominus obtu lit, offeramus. ” ex hoc igitur
manifestum est quod dominus calicem vini mixti in cena obtulit. unde predicti armeni in altaris
sacramento, nec dominum imitantur, nec observant mysterium. aqua enim que labilis et
fuxibilis est, populum mortalem et fluxibilem designat. unde aqua vino commiscetur, ut tam
christo, quam sanguini redemptionis nostre populus sociandus esse desi gnetur. Nam si vinum
tantum quis offerat, sanguis christi incipit esse sine nobis, si vero aqua sit sola plebs incipit esse
sine christo ; nec significatur predicta coniunctio, cum sacramentum debeat esse sacre rei
signum. Non igitur debet in calice domini aut vinum solum aut aqua sola offeri, quia utrunque
ex latere eius in passione sua legimus profluxisse. licet autem armeni summo pontifici et sancte
romane ecclesie obedentiam promiserint, quando scilicet rex eorum ab imperatore romano
Henrico terram suam recepit et coronam regiam ab archiepiscopo Maguntino suscepit, ritus

tamen veteres et consuetas observationes mutare noluerun?t.

